
Xomidov Xojiakbar Adxamovich
Andijon davlat universiteti mustagqil izlanuvchisi

Annotatsiya. Mazkur magolada ragamli transformatsiya sharoitida logistika xizmatlarini boshgarishning zamonaviy
innovatsion usullari, ularning igtisodiy samaradorlikka ta’siri hamda O‘zbekiston amaliyotida qo‘llanish imkoniyatlari ilmiy
jihatdan tahlil gilinadi.

Kalit so'zlar: logistika, ragamli transformatsiya, innovatsion boshqaruv, blokcheyn, iqtisodiyot, samaradorlik, strategiya,
paradigma.

Abstract. This article sciyentifically analyzes modern innovative methods of managing logistics services in the context of
digital transformation, their impact on economic efficiyency, as well as the possibilitiyes of their application in the practice
of Uzbekistan.

Keywords: logistics, digital transformation, innovative management, blockchain, economics, efficiyency, strategy,
paradigm.

AHHOTauus. B pgaHHOM cTaTtbe Hay4yHO MnpoaHann3mpoBaHbl COBPEMEHHble WMHHOBALUMOHHbIE METOAbl ynpaBneHudA
JIOrT’MCTUYECKMMIK yCnyramum B yCIOBUAX LMdpoBOM TpaHcopMaLmMn, UX BINSHWUE Ha OKOHOMUYECKYH 3PPEKTUBHOCTD, a
TakKKe BO3MOXHOCTU X NPUMEHEHUA B MNpPaKTuKe Y3bekncraHa.

Knioyeeble crnosa: norucTuka, umdpoas TpaHCchOopMaums, UHHOBAUMOHHBLI MEHEMKMEHT, OroK4YelnH, 9KOHOMMKa,
3(pPEKTUBHOCTb, CTpaTerus, napagurma.

KIRISH

So‘nggi yillarda global igtisodiyotda yuz berayotgan ragamli transformatsiya jarayonlari barcha sohalar
gatori logistika tizimini ham tubdan o‘zgartirmoqda. Axborot-kommunikatsiya texnologiyalarining tez sur’atlarda
rivojlanishi, sun’iy intellekt, Internet of Things (loT), Big Data, blokcheyn va bulutli texnologiyalar kabi
innovatsion yechimlarning amaliyotga joriy etilishi logistika xizmatlarini boshqgarishning yangi paradigmasini
shakllantirmoqda. Ushbu o‘zgarishlar logistika tarmoqlarida nafagat tashish, saqglash va tagsimlash jarayonlarini
avtomatlashtirish, balki xarajatlarni kamaytirish, samaradorlikni oshirish hamda iste’molchilar ehtiyojiga
moslashtirilgan xizmatlarni yaratish imkonini bermoqda.

Ragamli transformatsiya sharoitida logistika tizimi endilikda oddiy moddiy ogimlarni boshgaruvchi
funksiyadan chiqib, ragamli ekotizimning muhim bo‘g‘ini sifatida shakllanmoqgda. Bugungi kunda transport-
logistika kompaniyalari ragamli platformalar, mobil ilovalar, GPS monitoring, dronlar va avtomatlashtirilgan
ombor tizimlaridan foydalanish orqali xizmatlar sifatini oshirmogda. Natijada, real vaqt rejimida ma’lumotlarni
kuzatish, yetkazib berish zanjirini optimallashtirish hamda mijozlar bilan o‘zaro interaktiv alogani yo‘lga qo‘yish
imkoniyati yaratilmoqgda.

Shuningdek, logistika jarayonlarini boshqarishda ragamli tahlil va sun’iy intellekt algoritmlaridan foydalanish
strategik qarorlar gabul gilishni soddalashtiradi. Masalan, transport yo‘nalishlarini optimallashtirish, talabni
prognozlash, zahiralarni boshqarish va xavf-xatarlarni oldindan aniglash imkonini beradi. Bu esa o'z navbatida
korxonalarning ragobatbardoshligini oshirish hamda ularni bargaror rivojlanish yo‘liga olib chigadi.

O‘zbekiston uchun ham logistika xizmatlarini ragamlashtirish igtisodiyotning umumiy samaradorligini
oshirish, ichki bozorlarda raqobatni kuchaytirish hamda eksport salohiyatini yuksaltirishda muhim omil sifatida
e’tirof etiimoqda. So‘nggi yillarda mamlakatda “Raqgamli O‘zbekiston — 2030 strategiyasi doirasida logistika
infratuzilmasini modernizatsiya qilish, elektron transport tizimlarini joriy etish, multimodal tashishlarni boshqgarish
va ta’minot zanjirlarini ragamli integratsiya gilish yo‘nalishlarida qator islohotlar amalga oshirilmogda. Mazkur
o‘zgarishlar logistika tizimini nafagat texnik jihatdan yangilash, balki uni boshgarishning innovatsion usullari
orqali yanada samarali, shaffof va raqobatbardosh shaklga keltirishni talab etadi.

Shu nuqtayi nazardan, logistika — bu mahsulot, xizmat va axborot ogimlarini ta’minlovchi murakkab tizim
bolib, ta’'minot zanjiri doirasida tashish, saglash, qadoglash, yuk bilan ishlash, tagsimlash hamda axborot
almashinuvini oz ichiga oladi. Logistika boshgaruvi esa ushbu jarayonlarni o‘zaro hamkorlikda, optimal
resurslardan foydalangan holda, iste’molchi ehtiyojlarini gondirish uchun minimal xarajat bilan amalga oshirishni
anglatadi. Shunday ekan, O‘zbekiston sharoitida logistika xizmatlarini boshqgarishning innovatsion va ragamli
yechimlarini o‘rganish, ularni milliy amaliyotga moslashtirish hamda ilmiy asosda tahlil gilish bugungi kunning
dolzarb masalalaridan biri sanaladi.

MAVZUGA OID ADABIYOTLAR SHARHI

Bu jarayonni chuqurroq tushuntirishda ilmiy adabiyotlarda bir gator muhim nazariy yondashuvlar qo‘llaniladi.
Ularning har biri logistika innovatsiyasining turli jihatlarini — texnologik yangilanishning ganday tarqgalishini,
foydalanuvchilar tomonidan qanday qabul qilinishini hamda ta’minot zanjirida ganday integratsiyalanishini
tushuntiradi.

Avvalo, 2003-yilda Everett Rogers tomonidan ishlab chigilgan Innovation Diffusion Theory (Yangiliklarning
tarqalish nazariyasi) innovatsiyalarning tashkilotlar va tarmoqlar orasida qanday shartlarda yoyilishini izohlaydi.
Ushbu nazariyaga ko‘ra, har ganday yangilik jamiyatda bosqichma-bosqich gabul gilinadi: avval “innovatorlar”,
so‘ng “erta gabul qiluvchilar’, undan keyin “ko‘pchilik” va nihoyat “kech gabul qiluvchilar’ tomonidan. Bu
yondashuyv logistika tizimlarida yangi texnologiyalar — masalan, avtomatlashtiriigan omborlar, blokcheyn yoki
ragamli kuzatuv platformalari — ganday sharoitlarda tezroq tarqalishini tushuntirishda foydalidir."

Ikkinchi muhim yondashuv — Technology Acceptance Model (TAM) bo'lib, uni Fred Davis ishlab chiggan.
Ushbu model foydalanuvchilarning yangi texnologiyani qabul gilish motivatsiyasini ikki asosiy omil orqali
tushuntiradi: texnologiyaning “foydaliligi” (perceived usefulness) va “foydalanish qulayligi” (perceived ease of
use). Logistika kontekstida ushbu model, masalan, transport boshqaruvi tizimlari (TMS) yoki ombor boshqgaruv
tizimlari (WMS)ni joriy etishda xodimlar hamda mijozlarning ularni ganchalik tez gabul qilishi yoki garshilik
ko‘rsatishini tahlil gilishda qo’l keladi.?

Uchinchi asosiy konsepsiya esa — Supply Chain Integration Theory. Ushbu nazariya ta’'minot zanjiri
ishtirokchilari o‘rtasida ma’lumot, resurs va jarayon almashinuvi darajasi butun tizimning samaradorligini
belgilovchi omil ekanini ta’kidlaydi. Ya’ni, transport kompaniyasi, ombor, ishlab chiqaruvchi va yakuniy
distribyutor o‘rtasidagi real vaqt ma’lumot almashinuvi (visibility) darajasi ganchalik yuqori bo‘lsa, tizim
shunchalik bargaror va samarali ishlaydi.?

Bu uch nazariya — yangilikning tarqgalishi, qabul qilinishi va integratsiyasi — logistika innovatsiyalarining
nazariy asosini tashkil etadi. Shu bilan birga, keyingi yillarda ularni to‘ldiruvchi yangi konsepsiyalar ishlab
chigilgan. Masalan, M. Wang va hamkasblari tomonidan 2020-yilda taklif etilgan Logistics Innovation
Capability (LIC) modeli logistika innovatsiyasini tashkilotning ichki salohiyati bilan uzviy bog‘laydi. Ularning
fikricha, innovatsion texnologiyalarni joriy etishdan avval tashkilotda kuchli boshgaruv madaniyati, texnologik
tayyorgarlik va strategik yo‘nalish mavjud bo'lishi zarur. Ushbu model logistika innovatsiyasining muvaffaqiyati
nafaqgat texnik vositalarga, balki inson kapitali, rahbarlik sifati va bilim boshqaruviga ham bog'ligligini ko‘rsatadi.*

TADQIQOT METODOLOGIYASI

Tadgiqot metodologiyasi sifatida ragamli transformatsiya sharoitida logistika xizmatlarini boshqarish
jarayonlariga oid ma’lumotlar ilmiy maqolalar, normativ-huquqiy hujjatlar va xalqaro tajriba manbalaridan
yig'ildi. Olingan ma’lumotlar tizimli tahlil, solishtirma va kontent tahlili usullari orgali qayta ishlanib, innovatsion
boshgaruv mexanizmlarining samaradorligi baholandi.

TAHLIL VA NATIJALAR

Zamonaviy iqtisodiy sharoitda logistika sohasida innovatsiyalarni joriy etish — ishlab chiqgarishdan tortib
iste’molchiga yetkazib berishgacha bo‘lgan butun ta’minot zanjirining samaradorligini oshirishda hal qiluvchi
omilga aylangan. Logistika innovatsiyasi deganda yangi texnologiyalarni (Internet of Things, robototexnika,
dronlar, blokcheyn, sun’iy intellekt), ilg‘or boshgaruv yondashuvlarini (lean-logistika, agile-logistika) hamda
yangi xizmat modellarini (shared logistics, crowdsourcing logistika) qo‘llash orgali logistika tizimini yanada
moslashuvchan, samarali va raqobatbardosh qilish jarayoni tushuniladi.

1 Rogers, E. M. (2003). Diffusion of Innovations (5th ed.). New York: Free Press.
Davis, F. D. (1989). Perceived Usefulness, Perceived Ease of Use, and User Acceptance of Information Technology. MIS Quarterly,
13(3), 319-340.

3 Lambert, D. M. (2008). Supply Chain Management: Processes, Partnerships, Performance (3rd ed.). Sarasota, FL: Supply Chain
Management Institute.

4 Wang, M., Jie, F., & Abareshi, A. (2020). Logistics Innovation Capability and Its Impact on Supply Chain Sustainability. Sustainability,

12(5)

1-rasm. Logistik xizmtlarni avtomatlashtirilgan boshqaruv usulining tarkibiy shakllanishi®

Avtomatlashtiriigan boshqaruv usullari — bu turdagi boshqaruv tizimlarini tashkil etishda logistik xizmatlar
ko‘rsatish amaliyotida ragamli boshqaruv mexanizmlariga o'tilgan bo'lishi talab etiladi. Ayrim iqtisodiy
manbalarda ragamli va avtomatlashtiriigan boshqaruv usullari bir turdagi boshqaruv usuli sifatida, ya’'ni raqamli-
intellektual boshgaruv usullari sifatida baholanadi. Ushbu boshgaruv turi tarkibiy jihatdan ragamli boshgaruv
tizimi bilan bir xil tamoyillarga asoslanadi, birog unga go‘shimcha ravishda loT (Internet ashyolari) va Al (sun’iy
intellekt) texnologiyalari yordamida boshqgaruv jarayonlarida “Real-Time” (real vaqtdagi) kuzatuv imkoniyatlarini
kengaytiradi, ma’lumotlarni avtomatlashtirilgan tartibda tahlil gilish va prognozlash imkonini beradi.

Bu turdagi boshgaruv usuli o‘zining tezkor boshqaruv garorlarini gabul gilish, mahsulotlarni tashish
bo‘yicha transportirovka xaritalarini GPS tizimlari orqali optimallashtirish, avtomatlashtiriigan omborlashtirish
va yetkazib berish ortasidagi o‘zaro mutanosiblikni ta’minlash, hamda boshgaruvning operativligini oshirish
imkoniyatlari kengligi bilan xarakterlanadi. Shu bilan birga, mazkur boshqaruv usuli o'zining yuqori investitsion
talabi, zamonaviy IT-infratuzilma ta’minoti va ragamli iqtisodiyotning samarali ishlashi uchun zarur bo‘lgan
yuqori kasbiy kompetensiyaga ega kadrlar ehtiyoji bilan bog‘liq murakkabliklarga ham ega hisoblanadi.

Mamlakatda logistik xizmatlar ko‘rsatish bozorining rivojlanishi natijasida turli transport vositalari, jumladan,
avtomobil, temir yo'l, havo va quvur yo'llari transportlari orqali yuk aylanmasi hajmi 2010-2024-yillar davomida
33,9 foizga ortib, 60,5 mird t-km.dan 81,0 mird t-km.gacha oshgani aniglangan (2-rasm).

2-rasm. O‘zbekston logistik xizmatlar bozorida jami yuk aylanmasi hajmi (mlrd. t-km.da)°®

Shuningdek, o‘rganilayotgan davrda mamlakatda transport-logistika infratuzilmasini takomillashtirishga
garatilgan islohotlar transport xizmatlari turlari orgali yuk tashish aylanmasi hajmi bo‘yicha tarkibiy
o'zgarishlarning yuzaga kelishiga sabab bo‘ldi. Tahlillar 2010-2024-yillarda yuk aylanmasi hajmining quvur,
havo, temir yo‘l va avtomobil yo'llari bo'yicha quyidagi tarkibiy o‘zgarishlar sodir bo‘lganini ko‘rsatdi (1-jadval).

1-jadval. O‘zbekistonda transport xizmati turlari orqali yuk aylanmasi hajmining tarkibiy ko‘rsatkichlari
tendensiyalari (jamiga nisbatan foizda)’

Quvur yo'li transportining | Havo yo'li transportining | Temir yo'li transportining | Avtomobil transportining
yuk aylanmasi yuk aylanmasi yuk aylanmasi yuk aylanmasi
2010y 47,8 0,3 36,9 15,0
2015y 45,6 0,2 34,8 19,5
2020 y 40,1 0,3 35,3 24,3
2024y 35,6 0,4 34,0 30,1
5 Muallif tomonidan tuzilgan

6 O'zbekiston Respublikasi Milliy statistika qo‘mitasi ma’lumotlari asosida tuziilgan
7 O'zbekiston Respublikasi Milliy statistika qo‘mitasi ma’lumotlari asosida tuziilgan

2010-yilda mamlakat logistik xizmatlar ko‘rsatish sohasida yuk aylanmasining salmoqli gismi quvur va temir
yo'l transporti sohalariga to‘g‘ri kelgan bo'lib, jami yuk aylanmasi hajmining 84,7 foizi aynan ushbu tarmoglar
hissasiga to‘g‘ri kelgan. 2024-yilgacha bo‘lgan davrda yuz bergan tarkibiy o‘zgarishlar natijasida avtomobil
transporti xizmatlari ko‘rsatish sohasidagi yuk aylanmasi hajmi ortgan va bu umumiy yuk aylanmasi hajmida
quvur, temir yo‘l hamda avtomobil transporti sohalari o‘rtasidagi ko‘rsatkichlarning bir-biriga yaqginlashuviga olib
kelgan.

O'rganilayotgan davrda quvur va temir yo'l transporti sohalarida yuk aylanmasi hajmining jami yuk
aylanmasi hajmidagi ulushi kamayish tendensiyasiga ega bo‘lgan. Jumladan, quvur transportida ushbu
ko‘rsatkich 12,2 foizga, temir yo'l transportida esa 2,9 foizga qgisgargani aniglangan.

Mamlakat hududlari kesimida avtomobil transporti infratuzilmasining takomillashtirilishi, jumladan,
xalqaro va respublika hududlari o‘rtasida iqtisodiy alogalarni o‘rnatish hamda milliy ishlab chigarish zanjirini
shakllantirish imkonini beruvchi strategik ahamiyatga ega yangi turdagi avtomobil yo'llari liniyalarining ishga
tushirilishi natijasida 2010-2024-yillar davomida avtomobil transporti orgali yuk aylanmasi hajmi 15,1 foizga
ortib, 2024-yilda jami yuk aylanmasi hajmida ushbu sohaning ulushi 30,1 foizga yetgan.

Havo yo'llari transporti sohasidagi yuk aylanmasining jami yuk aylanmasidagi ulushi tahlil etilayotgan
davrda 0,2-0,4 foiz oralig‘ida dinamik rivojlanish tendensiyasini namoyon etgan. Ushbu holat havo transporti
orqali logistik xizmatlar ko‘rsatish amaliyotining boshqa turdagi transport xizmatlariga nisbatan sezilarli darajada
gimmatligi bilan izohlanadi.

Ragamli transformatsiya davrida logistika sohasining mohiyati tubdan o‘zgarib, u endilikda faqat tovar
harakati va omborlash jarayonlarini tashkil etuvchi tizim emas, balki ragamli igtisodiyotning strategik tarmog'i
sifatida shakllanmoqgda. Logistika tizimining zamonaviy modeli ma’lumotlarga asoslangan boshgaruv, sun’iy
intellekt algoritmlari, sensor texnologiyalar, blokcheyn va ragamli platformalar orqali faoliyat yurituvchi
integratsiyalashgan ekotizim sifatida talgin etilmoqda.

O‘tkazilgan nazariy va amaliy tahlillar shuni ko‘rsatadiki, raqamli transformatsiya logistika tizimining
barcha bo‘g‘inlariga — ta’minot, ishlab chigarish, tagsimot, gaytarma logistika va iste’molchilar bilan
o‘zaro munosabatlarga — chuqur ta’sir ko‘rsatmoqda. Innovatsion texnologiyalar bu jarayonlarda real vaqt
ma’lumotlarini qayta ishlash, garorlarni tezkor gabul qilish, shaffoflikni oshirish va operatsion xarajatlarni
kamaytirish imkonini yaratmoqda.

Nazariy jihatdan qaraganda, logistika innovatsiyasi endilikda faqat texnologik yangilikni joriy etish emas,
balki butun boshqaruv tizimining transformatsion yangilanishini anglatadi. Yaratish, sinovdan o‘tkazish, gabul
gilish va integratsiyalash bosqichlari orqali innovatsiyalar g‘oyadan amaliyotgacha, ya'ni korxona faoliyatining
ajralmas elementi darajasigacha yetadi. Ushbu bosgichlarning izchil amalga oshirilishi logistika tizimida ragamli
yetuklik darajasini oshiradi, inson omilidan kelib chigadigan xatoliklarni kamaytiradi hamda xizmatlar sifati va
mijoz ishonchini mustahkamlaydi.

XULOSA VA TAKLIFLAR

Tahlil natijalari shuni ko‘rsatadiki, ilg‘or raqamli yechimlarni joriy etgan kompaniyalar logistika
samaradorligini sezilarli darajada oshirmoqda. Masalan, IT-texnologiyalar real vaqt monitoringi orqali transport
yo‘qotishlarini kamaytirsa, Al va ma’lumot tahlili vositalari talab prognozlashda aniglikni oshirmoqda, blokcheyn
texnologiyasi esa hujjat almashinuvi va to‘lov jarayonlarida shaffoflikni ta’minlamoqda. Natijada, logistika tizimi
tezkor, xavfsiz va ekologik jihatdan barqaror shaklga aylanmoqda.

O‘zbekiston sharoitida ham bu jarayon bosqgichma-bosqich rivojlanmoqgda. “Ragamli O‘zbekiston — 2030”
strategiyasi doirasida transport-logistika sohasini modernizatsiya qilish, “E-Transport”, “Smart Warehouse”,
“Single Window” kabi ragamli loyihalarni joriy etish hamda multimodal tashish tizimlarini kengaytirish orgali milliy
logistika infratuzilmasi jadal ragamlashtiriimoqgda. Shu bois, logistika tizimining bargaror ragamli rivojlanishini
ta’'minlash uchun quyidagi strategik yo‘nalishlar muhim ahamiyat kasb etadi.

Yagona ragamli logistika platformasini yaratish zarur, bunda transport, bojxona, ombor va moliyaviy
tizimlar o‘zaro bog‘langan holda ishlashi lozim. Ma’lumotlar boshqgaruvini (Data Governance) kuchaytirish, ya’ni
barcha ishtirokchilar o‘rtasida standartlashtiriigan axborot almashinuvi tizimini shakllantirish muhimdir. Kadrlar
salohiyatini oshirish ham ustuvor yo‘nalishlardan biri bo‘lib, xususan, raqamli tahlil, sun’iy intellekt, blokcheyn
va logistika menejmenti sohalarida yangi avlod mutaxassislarini tayyorlash talab etiladi. Mahalliy startaplar
va innovatsion markazlarni logistika texnologiyalarini ishlab chigishga rag‘batlantirish, shuningdek, ekologik
bargarorlik tamoyillarini logistika jarayonlariga tatbiq etish — ya’'ni “yashil logistika’ni ragamli boshqaruv
vositalari orqali rivojlantirish dolzarb ahamiyat kasb etadi.

Umuman olganda, ragamli transformatsiya logistika xizmatlarini boshqarishda yangi paradigmani
shakllantirmoqda. Bu paradigma texnologik yondashuvlar bilan strategik boshgaruv garashlarini birlashtirib,
logistika tizimini ko‘p darajali, intellektual va barqaror rivojlanish yo‘liga olib chigmoqda. Natijada, logistika

oddiy tashish faoliyati emas, balki ragamli igtisodiyotning yurak tizimi — mamlakat igtisodiy o‘sishining

harakatlantiruvchi kuchi sifatida namoyon bo‘lmoqda.

